
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 1207 15-10-2026-ല്‍ മറുപടിയ്ക്ക്

ഭിന്നശേഷി വിദ്യാർഥികളുടെ വിദ്യാഭ്യാസ സാമൂഹിക ഉന്നമനം

ചോദ്യം ഉന്നയിച്ച അംഗങ്ങൾ

ശ്രീ. ദീപക് ജോയ്

മറുപടി നൽകിയ മന്ത്രി

ശ്രീ. എന്‍. ഷംസുദ്ദീന്‍

(പൊതുവിദ്യാഭ്യാസ-ന്യൂനപക്ഷ ക്ഷേമ വകുപ്പ്

മന്ത്രി)

(എ)  ഭിന്നശേഷി വിദ്യാർഥികളുടെ വിദ്യാഭ്യാസ സാമൂഹിക ഉന്നമനത്തിനായി നിലവിലെ സർക്കാർ

അധികാരമേറ്റതിന് ശേഷം എന്തൊക്കെ നടപടികളാണ് ആവിഷ്കരിച്ചിരിക്കുന്നത്?

മറുപടി: ഭിന്നശേഷിയുള്ള കുട്ടികളുടെ പഠനപങ്കാളിത്തവും നിലവാരവും മെച്ചപ്പെടുത്തുന്നതിനായി

അധ്യാപകർക്കും സ്പെഷ്യൽ എഡ്യൂക്കേറ്റർമാർക്കും ശാക്തീകരണ പരിപാടികൾ സംഘടിപ്പിക്കുകയും

കാഴ്ചപരിമിതിയുള്ള വിദ്യാർത്ഥികൾക്കായി ബ്രെയിൽ പാഠപുസ്തകങ്ങളും ശ്രവണപരിമിതിയുള്ള

വിദ്യാർത്ഥികൾക്കും ബൗദ്ധിക പരിമിതിയുള്ള വിദ്യാർത്ഥികൾക്കും അനുയോജ്യമായ

അനുരൂപീകരിച്ച പഠനസാമഗ്രികളും വികസിപ്പിക്കുന്നതിനുള്ള പ്രവർത്തനങ്ങളും നടത്തിവരുന്നു.

കൂടാതെ, പൊതുവിദ്യാലയങ്ങളെ ഭിന്നശേഷി സൗഹൃദമാക്കുന്നതിനും കുട്ടികളുടെ സമഗ്ര വികസനം

ഉറപ്പാക്കുന്നതിനുമായി പ്രാരംഭ തിരിച്ചറിയൽ, വ്യക്തിഗത പഠനപിന്തുണ, തടസ്സരഹിത അന്തരീക്ഷം,

തൊഴിൽനൈപുണ്യ വികസനം, പാഠ്യേതര പ്രവർത്തനങ്ങളിലെ തുല്യ പങ്കാളിത്തം, വകുപ്പുതല

ഏകോപനം എന്നിവ ഉൾപ്പെടുത്തി ഭിന്നശേഷി സൗഹൃദ വിദ്യാലയം - കരട് നയരേഖ 2026

തയ്യാറാക്കിയിട്ടുണ്ട്. ഭിന്നശേഷിയുള്ള ഓരോ കുട്ടിക്കും അനുയോജ്യമായ വിദ്യാഭ്യാസവും

സമഗ്രവികസനത്തിനുള്ള അവസരങ്ങളും ഉറപ്പാക്കുകയാണ് ലക്ഷ്യം. 2026-27 വർഷം സാമ്പത്തിക

സഹായപദ്ധതി (₹12.25 കോടി) മോഡൽ ഇൻക്ളൂസീവ് സ്കൂൾ പദ്ധതി (₹2.5 കോടി), ബാരിയർ ഫ്രീ

സ്കൂൾ പദ്ധതി (₹9 കോടി) എന്നിവയ്ക്ക് അനുമതി ലഭിച്ചിട്ടുണ്ട്. ഒന്നു മുതല്‍ എട്ട് വരെ ക്ലാസുകളിലെ

ഭിന്നശേഷിക്കാരായ കുട്ടികൾക്കാണ് സാമ്പത്തിക സഹായ പദ്ധതിയുടെ പ്രയോജനം.

വിദ്യാലയങ്ങളെ ഭിന്നശേഷി സൗഹൃദമാക്കുന്നതിനാണ്  'ബാരിയർ ഫ്രീ സ്കൂൾ' പദ്ധതിയും മെഡിക്കൽ

പരിശോധന, പഠനയാത്ര, ബോധവൽക്കരണ പരിപാടികൾ എന്നിവയുൾപ്പെടെയുള്ള പാഠ്യ-

പാഠ്യേതര പ്രവർത്തനങ്ങൾക്കാണ് മോഡല്‍ ഇന്‍ക്ലൂസീവ് സ്കൂൾ പദ്ധതിയും ലക്ഷ്യമിടുന്നത്.

ഭിന്നശേഷി വിദ്യാർത്ഥികളുടെ വിദ്യാഭ്യാസ- സാമൂഹിക ഉന്നമനത്തിനായി സമഗ്ര ശിക്ഷാ കേരളം

നടപ്പിലാക്കുന്ന പ്രധാന പദ്ധതികൾ അനുബന്ധമായി ചേർക്കുന്നു.

സെക്ഷൻ ഓഫീസർ






